
 

Pou Piblikasyon Imedya: 28/09/2016 GOUVÈNÈ ANDREW M. CUOMO 
Eta New York | Chanm Ekzekitif 
Andrew M. Cuomo | Gouvènè 

 
GOUVÈNÈ CUOMO SIYEN PWOJÈ LWA POU PÈMÈT KE YO APLIKE EKZANSYON 

ENPO ALTÈNATIF VETERAN YO POU ENPO LEKÒL VIL NEW YORK YO 

 
Gouvènè Andrew M. Cuomo te siyen jounen jodi a pwojè lwa pou pèmèt Vil New York 
etann ekzansyon enpo altènatif veteran yo rive nan enpo lekòl yo.  
 
“Veteran nou yo te reponn a apèl pou pwoteje libète yo ke eta sa ak nasyon sa te fonde 
sou yo, epi ekzansyon sa se jis yon ti fason pou remèsye yo pou sèvis yo an,” se sa 
Gouvènè Cuomo te deklare. “Mwen fyè pou mwen siyen mezi sa epi fèmen 
echapatwa ki te refize bay veteran Vil New York yo opòtinite pou resevwa menm 
avantaj yo menm jan ak konpè yo nan chak lòt pati eta a.” 
 
An 2013, Gouvènè an te siyen pwojè lwa pou pèmèt distrik lekòl yo atravè eta a pou 
bay ekzansyon altènatif veteran yo kont enpo lekòl yo. Sepandan, pliske Vil New York 
pa gen yon direksyon lekòl, pa te gen mekanis pou akòde soulajman sa pou veteran yo 
nan senk awondisman yo.  
 
Pwojè lwa sa (A.9688 / S.7121) refòme enpasyalite sa epi pèmèt Konsèy Vil New York 
lan adopte yon lwa lokal pou kapab etann ekzansyon enpo altènatif veteran yo rive nan 
enpo lekòl yo.  
 
Michael Cusick, ki se Manm Asanble, te deklare, “Veteran nou yo te fè sakrifis 
enkwayab pou nou, epi nou dwe yo yon gwo dèt gratitid. Lwa ke y’ap siyen jodi a 
klarifye pwojè lwa aktyèl mwen an ki te pase an 2013 pou pèmèt Konsèy Vil New York 
lan akòde yon ekzansyon enpo pwopriyete a dè dizèn milye veteran yo ki rezide nan 
senk awondisman yo, epi pèmèt ke yo ansanm ak fanmi yo fè ekonomi enpòtan chak 
ane. Anpil nan lòt lokalite yo atravè Eta New York te aplike mezi sa deja, epi mwen 
enplore Konsèy Vil New York lan pou yo kontinye swiv pa yo epi reyaji sou pwojè lwa sa 
imedyatman. Mèsi a Gouvènè Cuomo & Senatè Lanza poutèt patenarya yo nan jefò sa, 
epi mwen espere travay ansanm ak kolèg mwen yo ki nan Konsèy Vil lan pou pote 
soulajmen enpo ki te byen peye pou pwopriyetè Veteran nou yo.” 
 
Senatè Andrew J. Lanza te deklare, “Lwa sa akòde veteran ki kalifye yo nan NYC, lè 
yo gen apwouvasyon Konsèy Vil lan, yon ekzansyon sou enpo lekòl yo an yo. Li sèlman 
ap pèmèt ke nou montre angajman nou anvè veteran militè yo ki te sakrifye anpil bagay 
pou kapab pwoteje libète nou. Antan ke esponsò fyè dokiman lwa sa, mwen panse ke li 
enpòtan pou nou demontre angajman inebranlab nou an pou onore epi rekonèt 
kòrèkteman sèvis veteran nou yo pou Amerik.” 

